
   Илле Тăхти | Сăвă

   Тăхти тени çавнашкал:

Ик хăлхи те кĕтĕкскер;

Тумтирĕ те çĕтĕкскер;

Алла туя тытать те

Тухать вара урама

Яла-йыша култарма —

Саркаланса уткалать,

Тайкаланса пыркалать,

Асла-мĕне тухасяа,

Ăслă этем пуласла.



Тăхти тени çавнашкал:

Çӳçне-пуçне тураман,

Сăввисене якатман,

Çара уран сăмаххи,

Питне çуман юмаххи,

Йӳçсе çитмен кĕселĕ,

Нимле мар-çке нимĕрĕ.



Тăхти тени çавнашкал:

Çырса тухнă сăввине,

Ĕнермен-çке кĕввине,

Шухăшсене вĕçлемен,

Тусансене вĕçтермен.

Тăхти тени çавнашкал:

«Сăввăр йывăр», — тесессĕн,

Çилленет-çке çил пекех;

«Тетте, лайăх», — тесессĕн,

Мухтанать-çке тем пекех.

  